Els rodis intenten intercedir entre Filip de Macedònia i els romans
Civitas Rhodiensis et insulae opportunitate et operum nobilitatibus et nauigandi sollertia naualibusque uictoriis celebrata est. Ea ciuitas, cum amica atque socia populi Romani foret, Persa tamen, Philippi filio, Macedonum rege, cum quo bellum populo Romano fuit, amico usa est, conixique sunt Rhodienses legationibus Romam saepe missis id bellum inter eos componere. 

El rei Filip s’adreça al filòsof Aristòtil per anunciar-li el naixement d’Alexandre

Is Philippus, cum in omni fere tempore negotiis belli victoriisque adfectus exercitusque esset, a liberali tamen Musa et a studiis humanitatis numquam afuit, quin lepide comiterque pleraque et faceret et diceret. Feruntur adeo libri epistularum eius munditiae et venustatis et prudentiae plenarum, velut sunt illae litterae, quibus Aristoteli philosopho natum esse sibi Alexandrum nuntiavit.

Opinió dels filòsofs sobre l’òrgan de la vista

De videndi ratione deque cernendi natura diversas esse opiniones philosophorum animadvertimus. Stoici causas videndi esse radiorum ex oculis in ea quae videri possunt emissionem aerisque simul intentionem dicunt. Epicurus autem effluere semper ex omnibus corporibus simulacra quaedam corporum ipsorum eaque in oculos se inferre atque ita fieri sensum videndi putat. 

Opinió dels filòsofs sobre l’òrgan de la vista (Continuació)

Plato existimat genus quoddam ignis lucisque ex oculis exire idque coniunctum continuatumque vel cum luce solis, vel cum alterius ignis luce efficere ut quaecumque offenderit illustraveritque videamus. 

Segons Cató, els homes necessiten disciplina

“Nam uita” –inquit- “humana prope uti ferrum est: si exerceas, conteritur; si non exerceas, tamen robigo interficit. Item homines exercendo uidemus conteri; si nihil exerceas, inertia atque torpedo plus detrimenti facit quam exercitio.”

Què és el pomeri

“Pomerium” quid esset, augures populi Romani, qui libros de auspiciis scripserunt, istiusmodi sententia definierunt [...]. Antiquissimum autem pomerium, quod a Romulo institutum est, Palati montis radicibus terminabatur. Sed id pomerium pro incrementis rei publicae aliquotiens prolatum est et multos editosque collis circumplexum est. Habebat autem ius proferendi pomerii, qui populum Romanum agro de hostibus capto auxerat. 

Sertori mentia als seus soldats quan ho considerava necessari

Sertorius, uir acer egregiusque dux, et utendi regendique exercitus peritus fuit. Is in temporibus difficillimis et mentiebatur ad milites, si mendacium prodesset, et litteras compositas pro ueris legebat et somnium simulabat et falsas religiones conferebat, si quid istae res eum apud militum animos adiutabant. 

